
Dissertatio inauguralis medica

De Scrofulis.

pro impetrando

Gradu Doctoris medicinae et chirurgiae

Prooemium»

§. 1 .:

Tribus in systematibus, quum faciant ani¬
male quodcunque corpus ut viyere queat,
posita est humalii quoque corporis vitae ratio
et causa; unum nervorum, alterum «angui¬
ferum , tertium vasorum lymphaticorum.
Eadem ita penetrant corpus humanum, ut
resectis partibus caetcris singula formam to¬
tius corporis universam exhibeant. Refertur
illud primum praesertim ad sensibilitatem,
alterum ad irritabilitatem, tertium ad repro -

ductionem; et tela mucosa e vinculis princi¬
palibus esse videtur, quae bina posteriora
systemata intercedunt.

Igitur vasa lymphatica et glaudulae, or¬
gana reproductiouis, quae omnis organismi
animalis ultima facultas est et maxime gene¬
ralis, plurimum faciunt ad vitam vegetabilem;

* *



4

inde digna sunt, si quid aliud, quorum vim
et rationem diligentius quodammodo et alacri
studio investiget is, qui artem' medicam pro¬

fitetur.

§. 2 .

Vasa lymphatica canales sunt cutanei,

pellucidi, et plerumque tam subtiles, ut nisi
oculus peracutus et multo usu munitus ea

cognoscere non possit. Valvulis instructa

sunt permultis, inde venis similia, a quarum

tamen similitudine ob longe crebriores valvulas

recedunt, quibus etiam copiosiores faciunt
anastomoses. Per totum corpus oriuntur, id
quod iara ex eo patet, quod partes quaedam

omnibus locis resorbentur
5
tamen non ubivis

cultro anatomico ita manifesta sunt, ut cerni
oculis possint aut monstrari. Cursus eorum

hic illic frequentibus glandulis lymphaticis
intercipitur, quae glandulae sunt corpora

laevia, duriuscula, forma incerta, plerumque
vero subrotunda, et colore rubicunde, albido

vel nigricante, prout in una vel altera cor¬

poris humani parte reperiuntur. De structura
interna adhuc lis est inter anatomicos. In



iis rami vasorum lymphaticorum ita conjun¬
guntur praecipue, ut trunci fiant. Decursum
porro diligentia anatomica demonstrare, ab¬

horret a proposito meo. Maior eorum pars
in ductum thoracicum excurrit, qui in venam
subclaviam simistram effunditur; minor pars
profluit in dextram venam subclaviam et
jugularem internam. Situs eorum non tam
concinnus est, quam nervorum et vasorum
«anguiferorum; et huc etiam respiciendum est
illi, qui-diligenter animadvertit: quo potiori
organon quoddam fungatur munere, eo magis
convenire structuram eius cum regulis con¬
cinnitatis.

Magnam vasorum lymphaticorum classem
constituunt vasa chylifera. Originem ducent
ubique ex tractu intestinorum tenuium, ubi
tempore digestionis chylum hauriunt; tum
inter ambas mesenterii laminas transeunt,
Versus initium ejus, juxta spinam dorsi; plu-
res glandularum series permeant, instar
retis conjunguntur, in truncos coeunt, qui
denique in ductum thoracictun procurrunt.

Vasa haec omnia fluidum sorbent,' ad

leges fortasse tubulorum capillarium mecha¬
nicas, et irritabilitate peculiari, quae post
mortem etiam per aliquod tempus non cessat,
succum absorptum deducunt. Alteram huius
fluidi partem sine interventu aliorum vaso¬
rum extrinsecus recipiunt, oblatam sibi aut
in tractu intestinorum, aut in superficie ex¬
terna corporis, i. e. in cute; alteram vero
partem antea ab aliis vasis receptam vel in
telam cellulosam, vel in cavitates corporis
mucosas distillant; secreta aut in superficiem
externam et internam corporis transpirant,
aut in canales excretorios eo destinatos ex¬
halant. Itaque systema absorbens corpus
sustentat et nutrit recipiendo extrinsecus
materiam; vasa enim lactea e cibis succum
absorbent, qui sanguini reddit amissum, re¬
liquum non solum edulcorat et restaurat,
sed etiam ipsam recentis sanguinis materiam
praebet. Denique ab eo pendet reditus ma¬
teriae corporis organicae in rerum naturam
universam. (Exhalatio. Excretio.)

Systema igitur vasorum absorbentium
duabus constat partibus:

1. altera peripherica,- qua extrinsecus, e

superficiebus internis et externis absor¬

bendo,
2. altera centrali, qua e partibus internis
resorbendo officio suo fungitur.

Utraque connectuntur tela cellulosa, quae

itidem systema sanguiferum et absorbens ubi¬
cunque intercedit.

In corpore sano systemata haec conjuncta
sunt relatione quadam, certis legibus consti¬

tuta, quae diversis vitae periodis aeque mu¬
tandae faciunt, ut aetate hominis provectiore
aliter se habeant ac puerili. Liceat afferre
exemplorum lucem: in aetate puerili prae¬
valet peripherica pars, absorbens, nutritione
potior ob hanc rem, quam egestione, quo¬

circa increscit corpus; in aetate provectiori
autem altera pars, resorbens, superior illa
est, unde corpus decrescit. Qua relatione

ullo modo laesa, morbus nascitur. Hae lae¬

siones diversae esse possunt, scilicet:

1. Si pars absorbens, peripherica, syste¬
matis lymphatici praevalet, plethora ori¬
tur; vel pro caeteris conditionibus aut
nutritio nimium adaugetur, aut cavi¬
tates corporis humorum copia abundant
(Hydrops), aut excrelioncs modum ex¬
cedunt. /'

2. Ubi pars resorbens, centralis, actione
nimia peccat,'primo sanguinis probi copia
sufficiens deficiet, unde languor irritabi¬
litatis et tabes, ariditas partium abnormis,
excretiones,nimis exiguae etc.
Quorum morborum varietas tum prae¬

cipue ex eo pendet, utrum harum facultatum
altera absolute au relative aucta vel debilitata
sit. Crebro ambae certo laesae sunt. Mor¬
borum igitur numerus ex hoc ordine per¬
magnus est, quum praesertim aut vitiosis
nutritionis functionibus, aut vitiosis se- et
excrctionibus scse ostendunt. • Ad priores

( 1

numerandae sunt Scrofulae, Rhachitis,
Chlorosis, Tabes, plerique morbi ossium; ad
posteriores morbi tunicarum mucosarum,
Blennorrhoea, Diabetes, Hydrops, et ex parte
Lues venerea.

{. 5 .

Systema absorbens tardius fungitur suo
munere, quam caetera systemata. Morbi ejus
omnino quoque multo tardius oriuntur, e vi¬
tiis primo diaeteticis sensim et indesinenter
commissis; deinde vero a miasmatibus quoque
et contagiis: quare maximi sunt ponderis in
ipsa vegetatione. Sanatio lente succedit; me¬
dicamina indicata maxime e genere indifferen¬
tium esse debent, et praecipue diaeta omnisque
vitae ratio aegrotantis respicienda est.

Haec principia disquisitionum subsequen-
tium de morbo systematis lymphatici singulari
basin constituant.

■*©©<«0*©©->i



De Scrofglis.
ix ■* -V/X x.-x-v-X-v-x.xxx.-v/v/Xi

e.

Scrofulae sunt inflammationes glandularum
lymphaticarum e vitio lymphae atque syste¬

matis lymphatici peculiari orientes; hinc

effectus cachexiae generalis. Qui operam

dant pathologiae de hujus vitii natura longe

diversa sentiunt; alii *) peculiare virus scrc-

fulosum statumit; alii lymphae stagnationem

esse putant: quibus vero obest, quod glandula
\

a Scrofulis affecta mercurio vivo haud difficile

in cadaveribus iniicitur.
Cfr. Soemmek.in& de morbis vasor.' ab-

sorb. pag. 90; „ Quamvis autem lii glandu-

*) Kortdm de vitio scrofuloso, Lenigo 1789.

.larum tumores vulgo obstructiones vocantur,
nihilo secius tamen non credendum est,
impervias, sive vere obstructas esse ejus¬
modi glandulas; saepius enim saltim mer¬
curio pervias eas reperi. ” Bi/umenbach
'institutiones physiologicae §.427: „-
evictum est, alias glandularum affectiones,
intumescentias etc. male obstructionum no¬
mine vulgo venire, cum satis plerumque
perviae maneant, et argento vivo facilem
aditum et transitum concedant.”
Alii relaxationem vasorum lymphaticorum

credebant; equidem in eorum sententiam in¬
clinare ausim, qui hujus morbi causam in eo
positam esse dicunt, quod vis vitalis minor
sit in systemate lymphatico, uti Soemme-
HING *) dicit: a nimia largitate vasorum ab¬
sorbentium derivanda videtur lymphae vitiata
indoles in hoc morbo. ”

Illi Hupelamdius **) Scrofulas quidem
et morbum scrofulosum discernit. Multae

*) 1 . c. pag. 87 .

**) Ueber die Skroplielkranklieit pag. 4. not. Jen.
»797-

tamen aliae inflammationes et glandularum
intumescentiae non appellantur a nobis Scro¬

fulae: sine ullo vitio scrofuloso sic glandula

vi vel mechanica vel chemica laesa tumescit 5
neque non per consensum glandulae prope
partes affectas crebrius tumescunt, e. g. in ex¬

tremitatibus superioribus glandulae axillares}
in inferioribus glandulae inguinales et s. p.

§• 7 -

Haec inflammatio semper est chronica,

frigida, sine ullo fere dohre, et non facile

suppurans, sed nutritio nimia et lentus lym¬

phae cursus una obtinent. Non nisi in
glandulis morbus animadvertitur, licet vasa

lymphatica affecta sint. Antequam morbus
glandulas, prope corporis superficiem silas,

non afficit, intumescentiae non cernuntur,
quamvis glandulae profundiores jam diu af¬

fectae esse possunt. Intumescentiae semper

sensim sensimque oriuntur, crescentes a pisi
magnitudine ad illam nucis inglandis} raro
majores fiunt} sed plures glandulae finitiae,

si affectae sunt, majorem efficere possunt

tumorem. Initio ejusmodi glandula laxa est



et emollita, unde in cadaveribus facile inficitur j
morbo autem progresso lympha in massam
duram et caseosam convertitur, quo fit, ut
glandulae forma ac species immutata esse

videatur. Interdum quoque glandulae scro-
fulosa inflammatione chronica affectae per
hanc cum partibus proximis concretae sunt,
e. g. cum cute, quod tactu ex earum immo¬
bilitate cognoscitur, quum, si res aliter sese

haberent, huc et illuc commoveri possint.
Hi glandularum tumores in quacunque cor¬
poris regione adesse possunt, quin etiam illis,
ubi in statu sano glandulae oculis reperiuntur
nullae. Ita in cadaveris sectione non solum
inter abdominales aliosque musculos, sed
etiam in hepatis superficie convexa ejusmodi
tamores reperi. Praecipue vero in superficie
corporis glandulae colli, et in partibus internis
glandulae meseraigae malo isto officiuntur.

§■ 8.
,

Diagnosis plerumque nulla difficultate pre¬
mitur. Elucescit illa potissilnum ex habitu
scrofuloso, qui nascitur morbo aut in corpore
jam existente, aut ubi corpus ad illum pro-

clive esse videtur. Id quod secundum HufE-
ijAndium *) et Kortummium **) cognoscere
licet ex faciei lineamentis laxis, magnis ple-
nisque venis, hinc facies est llaccida, im¬
primis circa os lata, quodammodo turgens;
labia, ' praecipue labium superius tumida;
omnino mollis, flaccidus corporis habitus; cutis
tener et albida, mire praefulgente malarum

i
rubore; crines flavi, oculi caerulei; collum
breve et crassum, maxillae amplae et largae,
totum caput praesertim'occiput majus, quam
plerumque esse solet. Accidit inclinatio ad
exulcerationes et blennorrhoeas, quare pituita
crebro e maribus profluit, nares rubescunt,
pruriunt, et cum labio superiori exulcerantur,
crustaque in iis oriuntur, quocirca morbus
haud raro latet sub forma Crustae lacteae,

Achorum, Tineae capitis, Herpetis etc. Cre¬

bro quoque pituita nimia pectori molesta est,

deinde nonnumquam bleunorrhoeae verae re-
periuntur, e. g. puellarum fluor albus, pue¬

rorum blennorrhoea glandis penis, unde non

*) 1. c. pag. ia5.

**) 1. c. §. l3 et sqq.



raro pusiones aci mastuprationem propen¬
dent *). Formatio cientium, ossium et mu¬
sculorum lentius procedit

5
infantes sero ire

discunt, ingenio interim praecoci eminentes.
Digestio non minus vario modo laeditur, id
quod in functione, cum systemate lympha-

t
1tico arctissime conjuncta non potest non neri.

Magna corporis ad blennorrlioeas inclinatio in
causa est, quod saepe canalis intestinorum
pituita obruatur, quare etiam crebro cruditates
primarum viarum nascuntur, et praecipue
voracitas illa omnem modum excedens, quae
cibos inprimis farinosos et crudos appetit; inde
malae indolis chylus et lymphae erasis prava*,
Mala hinc ergo nutritio, cacochymia multi¬
plex, flatulentia, colica,'intumescentia abdo¬
minis, aliaque hujus generis symptomata ad
morbi scrofulosi syndromem pertinent.

.' '' ’ :
.

’ ‘
.V

$■ 9 -

Si morbus ad majorem auctus est gradum,
in glandulas conglomeratas transit; glandulae
salivales et pancreas afficiuntur, saliva in ore

*) Kortum. 1. c. §, 17.



affatim confluit, quod Kortummius etiam
intestinorum affectioni tribuit. Glandulae
Meibomianae inflammantur et sic pertinacis¬
simae ophthalmiae scrofulosae oriuntur. Pro¬
gresso morbo ipsa ossa infestari possunt;
tumorum inde artuum et ossium, cariei et

cancri eorundem liaud raro vitium scrofu-
losum causam praebet. Urina quoque varie
mutatur; plerumque albescens est et nubila,
saepe lactis quasi colore tingitur et sedimento
albido, farinoso, interdum vehit arenoso ab¬

undat. Secundum Gaertneri *) analysin plus

acidi phosphorici continet, quam urina sano¬

rum. Exhalatio cutis pariter non raro odorem
putrido-acidum spirat, unde cognoscitur aci¬

dum phosphoricum etiam in transpiratiouis
materie superabundare.

§■ io.
Si scrofulosa glandula tumefacta in sup¬

purationem abit, quod quidem, ut jam supra
dictum . est, rarius accidit , antea magis ma¬

gisque intumescit, atque interdum adeo emol-

*) Cfr. HurELAjiD, 1. c. p. 3ga.

lescit, ut fluctuationem actu percipere credas,
licet revera solitum apostematis cavum locum
non habeat. Glandula inflammatione chro¬
nica cuti super jacenti adglutinata haec
rubrum et caeruleum induit colorem, tan-
demque dehiscens ulcus impurum atque
sinuosum sistit, cujus pus mala coctione
corruptura, aquosum, ichorosum, saniem
potius refert, crebro lympha alba coagulata
commixtam. Interdum tota glandula protrosa
a natura eiicitur; sanatio plerumque lenta
relinquit cicatrices numquam evanidas, inae¬
quales, pallidas, glabras, hinc inde rugosas*).Plerumque vero lii glandularum tumores
sponte dissolvuntur, et omnino disparent,
nonnulli tamen per totam vitam perdurant **).

§• ”•
In genere non nisi infantes hoc morbo

alliciuntur, utpole in quibus vi corporis

*) Joh. Gottl. Bjsrnstein prakt. ITaadbucli fur
Wundarzte etc. II. Th. pag. 336.

*») Benj. Bevl Abhaudlung von den Geschwiiren
pag. 2/5 U. s. f.

•2



infantilis productfra plurimum praevalente,

systema lymphaticum eminentiori vigore pol¬

let, quam in aetate profectioribus. Sunt ta¬

men quaedam vitae stadia, quae, quum in iis

non raro mutetur varia ratione morbus noster^

vim peculiarem in eum exercere videntur, ne

dicam crisin in illo quandam afferre. Etenim

aut ulcera nova nascuntur, aut quae jam

existunt sanantur. Haec scilicet stadia mire
congruunt cum periodo septem annorum,

quum phaenomena illa cadant in annum

septimum, decimum quartum et vigesimum

primum. Circa septimum ferme annum

infantis omnis natura mutationem subit.

Dentes lactarii ebibuntur ceduntque locum

aliis; corpus celerius increscit; verbo; for¬

tiora et solidiora omnia in locum eorum

succedunt, quae antea debiliora et laxiora
exstiterant. Quae vitae periodus maximi

certe momenti est in morbo scrofuloso. Ab

anno decimo quarto aut decimo quinto pu¬

bertas inchoatur; systema musculorum tum

viget, bocque suo vigore praecellit viribus

reproductionis, omnisque hominum natura

animalis sensibili commutatione distinguitur ab

illa annorum praecedentium. Anno vigesimo
primo aut altero homines desinunt crescere;
pubertas summum fastigium ascendit; syste¬
mata musculorum et nervorum praevalent;
systema lymphaticum in eo est, ut quodam¬
modo recedat. Hac vitae aetate varia ratione
et forma converti videntur morbi systematis
lymphatici omnes; Struma v. c. nascitur in¬
terdum, aut asthma quoddam, et propensio
in phthisin tuberculosam: Elapsis vero hisce
annis fieri solet, ut Scrofulae mitescant aut
evanescant, nisi morbo ad majorem gradum
adaucto phthisis abdominalis aegrotantes prae¬
maturae morti tradet. Sed saepius accidit,
ut virus scrofulosum Ophthalmias aut ulcera
nasi aut exanthemata relinquat. Neque
potest negari, plures morbos systema lym¬
phaticum tum gravius afficere, quod ob
servare milii licuit in nosocomiis, quum
per bellum ultimum typhus nervosus inter
milites grassaretur. Etenim in iis, qui antea
scrofulosi fuerant, hujus systematis non raro
restabant morbi, inprimis hydrops, plerum¬
que intumescendae' glandularum cervicalium;
ille sanationem non adeo difficilem admit-

♦

\

tebat; hae tamen longe pertinaciores esse

videbantur. In cadaveribus eorum, qui
phthisi mesenterica mortui erant, compro¬
batum reperi, non solum glandulas cervicales,

sed etiam bronchiales et mesentericas modo
scrofuloso esse tumefactas.

§• 12.

Ex ea, quam supra morbi dedimus de¬

finitione, colligi potest, Scrofularum causas

generatim vigorem systematis lymphatici nor¬
malem infringere; eaeque aut jam in neonato

existunt, aut per vitae decursum exoriuntur.
Propensi sunt creberrime ad Scrofulas inde

ab origine:
1. liberi, quorum parentes prius fuerant
scrofulosi,

2. in quorum parentibus generandi facultas
non satis perfectaifuerat, ita ut:

a. aut nondum pervenerint ad aetatem

huic negotio satis aptam et necessa¬

riam;
b. aut propter senectutem vigore foecim-

dandi caruerint;



c. aut vis productiva genitalium nimis,
maturo illarum abusu debilitata fuerit;
hinc parentes, qui saepius venero affecti
morbo, non raro scrofulosos procreant
liberos, quum praecipue lues venerea,

ut lymphatici systematis morbus, saepius

hujus debilitatem singularem afferat
diuque relinquat. Num vero Scrofulae
et lues venerea nexu quodam causali
inter sese cohaereant, ut Sei.lius *)
contendit, equidem dirimere non ausim.

I

At saepissime morbus natales suos educa¬

tioni infantum physicae perversae debet.
Huc pertinent maxime neglecta corporis
mundities, aer humidus, impurus, omni
genere exhalationum inquiratus , nimis calidus
aut frigidus, alimenta cruda, farinosa, glu¬
tinosa, coctu difficilia, cetera, quae malum
chylum praebent. Sine dubio exempli causa
Scrofulae ea propter in Polonia, ubi in¬
fantes insuper spiritus frumenti potus dele-.

*) Medicina clinica pag. 227.

terii pessimae consuetudini indulgent, ende¬
micae sunt.

Oriuntur deinde Scrofulae a debilitate
systematis lymphatici purgantium usu immo¬
dico producta, maxime mercurialium. Prae¬
terea plures morbi exanthematici, quales
sunt Morbilli, Scarlatini et id genus alii,
dispositionem ad hunc morbum quantumvis
exiguam in corpore praeexistentem excitare,
illumque ipsum tandem progignere possunt.

$. 15 .

Progrediamur nunc ad morbi nostri
curam breviter describendam. Tanta hic
nobis se offert remediorum a Medicis tam
veteribus quam recentioribus laudatorum far¬
rago, ut magnam partem Materiae medicae
ad hunc morbum debellandum vires suas
intendere et conjungere , credas. Verum
enimvero experientia edocti considerantes, eo
majorem in genere solere esse in morbi sa¬
nando difficultatem, quo plura contra illum
praedicantur remedia, non est quod miremur,

remediorum illorum plurima spem nostram

omnino fallere. Aeque facile inde poteris

tibi explicare, Medicos ipsos rationales, fere
empiricorum mpre, toties remediorum en-

comiis vanis desepti, relicta methodo medendi

consueta, aliam atque aliam experiri, prae-i
sertim in curando morbo graviori ac diu-*

turno, itidemque vitae demum periculoso.

Fallacia certe atque dubia experimenta saepe

sunt, unde ad remediorum bonum successum

jure nos concludere posse protinus opinamur.

Si in ullo alio morbo, certe in nostro id
locum habet, quippe qui haud raro sine artis

ope sponte sua solvitur, id quod, uti jam
supra memoravimus, vel aetate profectiori,
vel aucto corporis vigore ac robore fieri solet.
Dubiae itaque et suspectae tum non possunt

non esse laudes et lites de pharmacorum

adhibitorum usu et virtute. Verum curatius
examinando medendi rationem, a plerisque
comprobatam, cum respectu perpetuo ad

praecepta supra proposita, turbam reme¬

diorum commendatorum in ordines suos re¬

digere et morbo curando adaptare pro virium
modulo paucis adhuc Lentabimus.

§• i 4 .
Doctissimus Himly *) maxime universale

praeceptum nuncupat therapiae universalis,
ut si quid accidat in corpore, quod normam
communem adversetur, invenias alterum ali¬
quid, et opponas rei illi abnormi contra¬
rium, ita quidem metiendo, ut sese oppotita
invicem destruant, corpore autem sanato
organismus qualis antea fuit, nunc iterum
procedat. Quod si verum est, jam digito
nobis significatur, in sanandis Scrofulis aciem
oculorum omnem tendere debere ad systema
lymphaticum, qua re ducente — videlicet
pro majore aut minore in hoc systema effi¬
cacia —* judicandum erit de remediis quorum
in curandis scrofulis usus fit.

$• »6.

In primo ordine sese praebent metalla-
Mercurius, Antimonium, Ferrum in libris,

’) Lehrbuch der praktischSn Hcilkunde. Gottin-
geu 1807. Erstcr Tlieil. §. 865.

qui de therapia agunt, primo loco memorari
solent, neque injuria. Jam laudatus Himly
in illa acutissima medicamentorum adumbra¬
tione , qua omnibus in planiglobio locum
praecipit, metalla materiam maxime indif¬
ferentem et solidam esse credens, in ipso
medio loco collocat *)■ Certe docti expe¬
rientia metallorum analogiam quandam anim¬
advertimus ad systema lymphaticum corporis
humani, cujus maxime indifferens pars vide¬
tur omnibus systema hocce. Etenim optimi
usus est Mercurius in Lue venerea, Ferrum
in Rhachitide et Chlorosj, Mercurius cum
acribus, de quibus mox exponam, in Hy¬
drope, Antimonium et his ipsis diebus Gra-
phites in Herpete; ut brevibus absolvam,
Mercurius et Antimonium ctc. in morbis om¬
nibus chronicis cutis.

-s !

5- 16.
Primum ex hisce metallis omnium con¬

sensu Mercurius sibi locum vindicat. Nativa

*) 1. c. §. /44.

Mercurii vis, si universe loquimur, tn eo

posita videtur esse, ut totius lymphatici
systematis efficientiam augendo pituitosorum

et aquosorum humorum secretionem creent,

ut partes glandulosas corporis aut cellulosas

solvendo emolliant; unde si saepius iis uteris;
profluit uberius saliva, succus pancreaticus

et succus entericus, [et corporis conditione
sensibiliore vel inflammationes nascuntur.

Donec regulinus est Mercurius, in cor¬

pore vivo, veluti metalla regulina in omni

genere, nisi si accedentibus aliis quibusdam

materiis, in primis oxygenio mutata tunt,
nihil prorsus efficit; quare quum ejusmodi

metalla, quae cum materiis mutantibus dif-
cilius junguntur, forma ipsa metallica dantur,

non nisi mechanica iis inest efficacitas. Cer¬

tiores super ea re Mercurialibus quemadmo¬

dum remediis omnibus metallicis his fere
formis utimus:

i. forma oxydulorum , seu metallorum in
primo gradu oxydationis, qua quum potestas

eorum chemica minor eaque mitior ac tardior

sit, inprimis adhibeantur corporibus imbe¬
cillioribus aut sensibilioribus nec inveterato
morbo

5
quare nil impedit, quo minus magna

eorum copia detur in morbis acutis. Caven¬

dum tamen, ne oxydula iterum suscepto

oxygenio fiant oxyda mera gravioris mo¬
menti. Praeter Unguentum mercuriale, quod
exteriori usui inservit, in hunc ordinem re-

1

digo Hydrargyrum oxydulatum nigrum
(Mere, solub.H.) Effectus citus et vehemens,
verum si quid committitur adversus justam
victus rationem, perfacile oritur salivatio,
praesertim quum aegrotus vescatur acidis
aut quum refrigescatur; quod si forte
timeas acida in aegroto, addenda reor ab¬
sorbentia; si refrigerationem evitari vix posse
existimes, tempestate insuper humida, Cam-
phoris aut si mavis Opii aliquantum opponi
juberem.

2. Forma oxydorum verorum, quae ve¬
hementer et in ipsis corporis locis extrinsecus
jam caustice agunt, minore tamen vi, quam
salia. Ejusmodi est Hydrargyrum oxydatum
rubrum, quo non nisi ex nonnullis annis,



neque praeter Luem veneream inveteratam
intrinsecus Medici utuntur *). Quamquam
etiam debili corporis conditione mali nihil
inde oriri fertur, tamen in Scrofulis ejus
usus experimentis firmis caremus. Extrin¬
secus utcunque adhibendum est Unguentum
hydrargyri rubrum.

3 . Forma salium mercurialium. Forma
salium metallorum efficientia summa est,
eommque vis tanto major, quanto arctius
cum metallis conjuncta sunt acida. A vero
non abhorret, haecce salia crebrius demum
in tractu intestinorum, aut jam altius in
secundis viis formari, idque inde videre est,
quod quum jam per aliquot dies a mercu-
riali usu abstinuerit, sumta tamen acida casus

omnes illos sequebantur, quae salium mer¬
curialium usum sectari solent. Jam minuta
dosis vehementer ac toxice agit

3
locis cor¬

*) Berg diss. de Hydrargi oxydati rubri usu in¬
terno. Francof. ad Viadr. Hufeland Journ.
13. 7. St. 4. etc. Scpt. 1808.



poris exterioribus adhibita rodunt, sumta
plurimas excretiones augent, in his salivam
et alvi exonerationem, nonnemine auctore

etiam urinam. Praeparatum maxime com¬

mendandum duco Hydrargyrum muriaticum
mite, lenissimum ex salibus mercurialibus,
cujus potestas potissimum cadit in systemata

indifferentia, qualia sunt textum cellulosum,
glandulae et id genus alia 3

igitur maxime
idoneum esse videtur in sanandis scrofulis.
Adhibendi ejus ratio eadem ferine, quam in
Hydr. oxyd. nigr. jam significavi, id modo
tenendum, doses sint non multo minores in
infantibus, quam in adultis, quoniam illi pro
sua parte plus Hydrargri patiuntur. Quo
minus nimium cito in excretionem pituita et
canalis intestinarum indeque faecium faciat,
impedimus optime addendo Opio. Maxime
egregie jungitur cum Sulphure stib. aur.
Rarius, accidit, ob teneram plerumque aeta¬
tem debilioremque corporis aegrotantium
conditionem, ut reliquorum salium mercu-
rialium in hoc morbo usus fiat, veluti Hy¬
drargri muriatici corrosivi et Hydr. nitrici.

4 . Hydrargyrum cum sulphure junctum,
qua forma Hydrargyrum aut oxydulum aut
oxydum, quum conjunctum sit cum Sulphure
oxydato, cujus effectus per se metallis ad¬
versus est, et cnm Hydrogenio, vis ejus
minor sit necesse est, quam servata oxyduli
aut oxydi forma. Patiuntur igitur majorem
quantitatem, verum effectus incertus. Hy-
drargyrum sulphuratum nigrum et Hydrargy¬
rum stibiato sulphuratum utique adhibeantur
in hoc morbo, praesertim Hydr. stib. sulph.
quod quum Antimonii aliquod secum habet,
iu culem praecipue agit.

5 - 17 *

Post Mercurialia procedunt in aream
Antimonialia, non minus salubria in Scrofulis
sanandis. Si definiendus est in omni genere
Antimonialium effectus, ita. fere constituam,
ut locis corporis adhibita rodere dicam;
sumta vero dosibus magnis spasmum exci-,
tare, minoribus contra compescere. Effica¬
cissime agunt in ultimos acutissimos vasorum
fines, igitur in cutem, glandulas, textum

cellulosum, excitant sudorem, urinam, ex-
cretionem alvi etc. prout effectura eorum ducas.
Oxydulorum et oxydorum antimonialium
potestas incertior est, quam quibus saepius

utamur, sed salia antim. et inter haec Tar¬
tarus stibiatus forma varia crebrius adhi¬
bentur. Praebemus tam minutas doses ejus,

ut vomitum non efficiat, sed spasmum com¬
pescat ac sedet, temporis progressu pi¬
tuitam solvat, inde in aliorum remediorum
vicem neutiquam reiiciendus est. Ex sti—

biahbus sulphuratis crebior usus est Stibii
sulphurati nigri; sed adprime commendan¬
dum Sulphur stibiatum aurantiacum, quod
quum magis irritat et fervefaciat , praesertim
in corporibus frigidis et/laxioris conditionis,’
aut pituita tenaci obductis usus est singu¬
laris. Quando igitur alvus obstructa aut
pituitosa, quando morbus jam variis effluviis,
excoriationibus, ulceribus etc. sese ostendit,
quandoque simul conditionis aut hecticae
aut alioquin sensibilioris niliil ob servatur,
stibialia excellenter idonea videntur. At¬
tamen iis non nimis diu utaris, ni in
vicem adhibent roborentia, quia majore usu

admodum relaxant. Deinde in hominibus
valde solutis, febri lenta hectica laboran¬
tibus, aut in phthisicis stibii usus non esto.

$• 18. :

Restant e remediis metallicis Martialia; J

ut universe constituam,, vis eorum salutaris 1

valide ct continuo efficax est, nam irrita- '

bilitatem augent, sanguinem reddunt me- 1

liorem, coercent secretiones e nimia vasorum *

relaxatione natas; hinc singularis utilitatis sunt J

post perfectam propemodum Scrofularum ^

sanationem, perseverantibus tamen aut pi- *

tuitae obductionibus aut aliis ejusmodi malis (

ex infirmitate organorum secernentium artis (

in auxilium et absolutionem medelae. Plu- (

rimum pollet ferrum limatum, quodsi tamen '

facile excitat dolores stomachi, digestionis 1

organis nondum satis firmatis; potius eligenda 1

sunt, quum res ita se habeat, Tincturae
martiales, Ferrum muriaticum et ejusmodi
praeparata martialia,



§• 19 -

Alia classis medicaminum ad devincen¬
dum morbum nostrum sunt Salia neutra et
media , quorum in supra laudato planiglobio
Hymlyano locus deinceps jungitur oxydis
metallicis. Solvendo ostendunt efficacitatem
in systema lymphaticum, quo quum negari
nequeat, manifeste significatur, in medendis
Scrofulis esse perquam excellentia. Secre¬
tiones augent omnia aut serosas aut pituitosas
et in hoc cernitur diversitas, qua in hoc
morbo aut eligenda sunt aut reiicienda.
Primum post metalla locum occupat Barytes
muriaticus *). Jam ex grandi pondere spe-
cilicio redundare posse videatur affinitas
quaedam hunc inter atque metalla, quam
quidem probatam videmus similitudinem, re¬
spicientes effectum in corpore humano.
Solvit enim magnum in modum pituitam,
afficit non mediocriter systema lymphaticum,

*) Hufbi-and vollstandige Darstellung der medi-
zinisclicn Krafto und des Gebrauclis der sal*s.
Schwererde. Berlin 1 794.

glandulas et organa sepretionis, et ut omnia
salia muriatica, vasa quoque sanguinis. Igi¬
tur in dubium vocari non posse videtur,
fiarytam muriaticum adprime dignum esse,

qui adhibeatur in hoc morbo; huc accedit,

.eum saepius jam adhibitum esse non. sine

felici successu, attamen ista lama, qua ante

haec aliquot tempora attollebatur, ut justam
modum superante gaudebat, neque non nimis
celebrabatur injuria. Equidefn ingenue' fa¬
teor , plus simplici vice me usum esse eo

frustra penitus, neque nisi semel idoneum

fructum observasse, quum magis magisque
majores immo magnas doses praeberem, quae

praeter stomachi dolores quosdam mali nihil
efficiebant. Maxime idonea videbatur Hufe-
landio auctore forma solutionis cum Ferro

muriatico et Aromatibus, Cinnamomo et
■ejusmodi aliis. Verum id quidem pro certo

haberi potest, quum minus relaxet corpus et

digestionem minus conficiat mercurialibus et

antimonialibus, dutius adhiberi et una cura

roborantibus in perfectam Scrofularum sana-

. tiouem usurpari ubique posse.

Huic simillimi effectus sunt Calcis mu.

riaticac sed minus vehementes. Uti licet ea

iisdem fere casibus, praecipue in hominibus

facile affectis! Caeteris salibus ferme utun¬

tur non nisi in auxilium, eaque eligunt

prout minus debilitant et purgant ventrem,

quemadmodum Ammonium muriaticum, Kali
tartaricum, Tartarus ammoniatus. In horum

locum applicandi saepius occasio fit Kali im¬
primis ob insignem acidi copiam in primis
viis, uf sunt Aqua calcis, Sapones ete. Me¬

dentur etiam Spongia usta ejusmodi morbos.

§. 20 .

Contemplantes postremo ex Vegetabilibus

desnmta hujus morbi remedia, jam primum
perspiciendo docemur, maximam eorum par¬

tem ex , ordine plantarum narcoticarum,
aromaticarum aut amaro - adstringentium
allatam esse, in medium ita quidem, ut
omnibus hisco plantis principium illud acre

magis minusve insideat, in quo sane maxi¬

mam partem majorem aut minorem sanandi

eorum vim positam esse credendum reor>
3*

.



36 , ——<-*»——

utpote quum propter id in systema lympha¬
ticum agere possint, neque secus. Inde
certe plures plantae numerandae sunt inter
vegetabilia diuretica (e. g. Digitalis purpurea,

Juniperus) una eademque vi communi in¬
signes, qua nos in diversum usum fruimur.
Plantae autem, quibus acris nihil inest, non

nisi in adjumentum medendi post quodam¬

modo perfectam sanationem praebenti: r.

Quum autem harum plantarum nonnullas

acre in se continere virus ignoret nemo,

cautus earum usus non satis utique commen¬

dari potest. Ex quo vero remediorum, quae

venena vulgo putabantur, virtutes diligentius
contemplari atque diiudicare licuit, ex quo

convicti sumus prudentia ac diligentia ap¬

plicata, omnium esse efficacissima, tantum

abesse, ut detrimenta hinc inferantur, ut
potius magno, cum fructa exhiberi possint,

exoptatissimi satis superque docuerunt suc¬

cessus.

§• 21. '

Digitalis purpurea extra omnem dubita¬

tionis aliam primum tenet locum; propter

'

copiam acris, quod plantae inest, possidet

vim, stimulo quasi universo systema prae¬

sertim lymphaticum affectandi, et sic omnes

secretiones augendi. Dosibus magnis et

repente repetitis nauseam, vomitum, purga¬

tionesque excitat, urinae secretionem auctam,

interdum quoque interruptam, oculorum

caliginem, visus obscuritatem efficit; inter¬

dum salivatio sequitur *). Maximus ejus

affectus igitur non minus ad systema ner¬

vorum spectat, et narcoticus est; quapropter

hoc remedium non nisi praecaute, praeser¬

tim in aetate nondum profectis hominibus

adhibendum jubeo. Summa vis foliis inest,

quae in pulverem redacta crebro usurpata

sunt. Succum quoque Digitalis purpureae

recenter expressum atque extrinsecus appli¬

catum, et extractum interne praebitum sin¬

gulari ' cum successu in scrofulosis tumoribus

adhibuit Cl. Quarin **), cum alia remedia

*) W. Withering Abh. vom rothcn'Flngerlmle.

Leipzig 1799.

**) Ej. animadversiones pract. in div. morbos.

Viennae j/85.



nullu fructu antea adhibita' essent ; ab ex¬
tracti grano uno incepit, deinde saepissime
ad gr. xij. progressus est. Ipsae axleo here¬
ditariae Scrofulae curatae notantur; in de¬
sperato casu decoctum tam diu sumtum,
donec cutis in squammas dissolveretur *).
Multa .sanati hujus morbi exempla enarrat
Schiemann **).

/

Jungitur quoque externus succi recens
expressi usus, vel si non praesto est, sub¬
stituitur miscela ex Emplastri cicutae parti¬
bus duabus et Extracti digitalis parte una ***)-
Valuit etiam ad scrofulosos tumores dissi¬
pandos pulvis foliorum ad grana duo vel tria
bis per diem sumtus; licet leviores quaedam
ex iis, quas memoravi, molestiis acciderent.
Alius iu ulceribus scrofulosis pulveris grana

*) IlAimiiRi maj. med. Lips. 1783. pap. gg.

**) Ej. diss. de Eigit. purp. Goett. 1786. §.
1 asqq.

***) Mcfuay apparatas medicaminum. Vol. I
pag. 734.

quinque ad decem bis per diem dare ausus

est, quin etiam decoctum ab uncia dimidia
ad sesquialteram optimo tamen eventu.

Tincturae aethereae, ad quindecim guttas

quater quotidie sumtae, eadem vis inest,

quin et multis in casibus meliori et tutiori
successu adhibenda est. Quod attinet usum
Digit. purp. externum, adversus strumas ejus

efficaciam tentarunt Medici, quum contusa
herba seu potius succus ejus in unguentum
conversus, affectae imponeretur parti5 Un¬
guentum hoc in Scrofulis humidis et puro
jnanantibus utile est, in sieris parum valet,
sed ad basilici et hydrargyri fubrum confu¬
giendum est *)

Sequitur Atropo, .belladonna • Cum om¬

nium Medicorum testimonio planta sit narco¬
tica, atque propter vires narcoticas, stupe¬

facientes, circa omnes ejus partes distributas,

§• 22 -

*) Schiemann 1. c. pag. 36.

maximos producat effectus, eadem minima
dosi, vel secundum falsas indicationes data,
omnia ista mala, a inultis jam notata *)
concitare potest. Quamquam potissima est
circa systema lymphaticum, tamen ob ipsius
narcoticam vim praeponderantem in Scrofulis
rarissime usus osse debet hocce remedium
heroicum, neque nisi in breve tempus et in
vicissitudinem remediorufn aliorum.

/

Comunt maculatum est ex maxime egregiis
medicaminibus in Scrofulorum medicina.
Convincimur jam per odorem et gustum,
inesse ei permultum acris, unde causticus et
virosus effectus post sumtas doses majores,
unde primum scintillatio ante oculos, pupillae
dilatatio, fremitus ante aures, quinimmo
caecitas ipsa oritur, Medicorum innumerum
experimenta uno tenore in eo conspirant,
utilissimi usus fuisse ' hancce plantam in
quibuscunque glandularum obstructionibus,

*) Munch Beobacht. liber die Belladonna. Sten-
dal 1795.



quare etiam iu Scrofulis, ita ut vix opus esse

yidetur addita, morbos quoque cacteros, in
quibus Medici sumi jubent, quales, sunt

Cancer, Indurationes, Ulcera et id genus

complura, ex genere esse eorum, qui ad

systema lymphaticum referuntur; pro certo
sane constitui'potest; insignem earum effica-
fcitatem in glandulis positam esse. In usum
interiorem convertimus et herbam ipsam in
pulverem redactam, et succum recens ex¬
pressum atque inspissatum , quod extractum
praesertim Hosensleinius *) ad reserandam
obstructionem glandularum mesenterii in in¬
fantibus eilicacissimum praedicat, ad grana
quatuor vel plura per diem datum, super¬
bito quavis vice hydromelle tenui vel sero
■lactis. Neque minus perquam salubriter ad¬
hibetur extrinsecus forma sive balneae sive
fomenti sive emplastri, praesertim si jam
locum habet exulceratio.

*) Ejusd. von den Kinderkrankheiten pag. 770.

§. 20 .

Tamen vero omnibus his narcoticis locus

non est nisi Scrofularum morbus jam ma¬

jorem quondam gradum assequutus est.

Etenim casibus levioribus aut in stadio decre¬

menti plerumque sufficiunt plantae ex classe

aromaticarum , ex quibus eliguntur prae

caeteris Calamus aromaticus, Juniperus, Assa

foetida, Sassafras, quae omnes sane tangunt

systema lymphaticum, tamen penitus ra¬

tione irritantes, videlicet firmando magis ae

roborando, ita ut morbi materiam hac sua
■virtute vincant ; irritabilitatem augendo mi¬

nuunt auctam nimis sensibilitatem in syste¬

mate lymphatico. Deinde communis illa
corporis concitatio non modo augetur, verum

etiam mutata. Siquidem infantium natura
scrofulosorum non raro .frigidiqre, ut vix
viva dici mereatur, singularis effectus pro¬

dire solet ex Calamo aromatico, quo tamen

non semper incipiendum est, praesertim

piutita obducto intestinorum tractu
5

satius-

tunc ducerem praebere Asam foetidam,

Juniperum, cui praeterea plus inest principi-

acris.

§• 2 4 .

Id postremo si contingeriraus, ut sublato

quidam morbo nativo, tamen debilitas quae¬

dam residua offendat, in penitus perficiendam

medicinam optime inserviunt roborantia, Io¬

nica etc. et quidem
* '

1. Martialia quorum jam in nietallicis
mentionem feci.

2. Plantae ex ordine amaro-adstringen-
tium et amaro-aetbericarum quarum quum
in lente augenda irritabilitate et minuenda

sensibilitate nimia vis posita sit, pura et
firmata satis digestionis organa, addendaque
plerumque praeterea volatilia, inprimis
ai'omatica medicamina poscunt. Fortissima

, est efficientia earum forma maxime indif-
ferente, qua minimum in modum mutantur,
hoc est in pulverem redactae aut in decoctis

/



concentratis; sanationem insuper juvat mo¬
dica corporis motio. Vegetabiliorum horum
optimum est Cortex Peruvianus, qui tamen

*
interdum minus bene toleratur, quam Ca-
ryophyllata. Medicamentum domesticum
denique haud spernendum nuncupo Glandes
quercus tostas et Rubiam linctorum pro potu
qrdinario. Sunt etiam, qui varia solventia
ex vegetabilibus afferant in medio, e. 'g.

Succum recens expressum Taraxaci, Furna¬
riae , Graminis etc. neque non extracta harum
similiumque plantarum, ut nempe et semi-
coagulalam lympham solvant; sed recentes
succi potius destruunt digestionem et ex¬
tractis, licet minus noceant, tempus tamen
teritur et perit, quo eflicaciora adhiberi
potuissent. Plurcs excitare solent ulcera
artificialia, aperire fonticulos, applicare
Daphne mezereum per plures menses con¬

tinuos; verum infantes in dies infirmiores
fiunt. Si singulum quoddam organum ma¬
joris momenti urgetur, emplastrum epispa-



sticum applices licet in octo fere dies, con¬

tinuus autem ejus usus tantum abest, ut
utile quid afferat, ut sane noceat, namque

omne nimium vertitur in vitium.

poris exterioribus adhibita rodunt, sumta
plurimas excretiones augent, in his salivam
et alvi exonerationem, nonnemine auctore
etiam urinam. Praeparatum maxime com¬
mendandum duco Hydrargyrum muriaticum
mite, lenissimum ex salibus mercurialibus,
cujus potestas potissimum cadit in systemata
indifferentia, qualia sunt textum cellulosum,
glandulae et id genus alia; igitur maxime
idoneum esse videtur in sanandis scrofulis.
Adhibendi ejus ratio eadem ferme, quam in
Hydr. oxyd. nigr. jam significavi, id modo
tenendum, doses sint non multo minores in
infantibus, quam in adultis, quoniam illi pro
sua parte plus Hydrargri patiuntur. Quo
minus nimium cito in excretionem pituita et
canalis intestinarum indeque faecium faciat,
impedimus optime addendo Opio. Maxime
egregie jungitur cum Sulphure stib. aur.
Rarius accidit, ob teneram plerumque aeta¬
tem debilioremque corporis aegrotantium
conditionem, ut reliquorum salium mercu-
rialium in hoc morbo usus fiat, veluti Hy¬
drargri muriatici corrosivi et Hydr. nitrici.

